
Rezime/Abstract

Magistarski rad usmjeren je na istraživanje u pravcu analiziranja odgovornosti za štetu uslijed obavljanja opasne
djelatnosti, kao jednog od oblika objektivne odgovornosti u pravnoj teoriji, legislativi i sudskoj praksi Bosne i Hercegovine,
sa posebnim osvrtom na naknadu materijalne štete nastale eksploatacijom ruda. U radu su definirani pojam i opće
karakteristike odgovornosti za štetu, obrazložena funkcija i svrha objektivne odgovornosti, te prikazan razvoj ovog
značajnog pravnog instituta kroz različite historijske periode, ali i modernim evropskim državama. Pored prikaza i razvoja
ove vrste građanskopravne odgovornosti u Bosni i Hercegovini, rad ukazuje i na značaj pojedinih teorija na oblikovanje
objektivne odgovornosti. U radu su analizirana oba aspekta objektivne odgovornosti, odnosno objektivna odgovornost za
štetu od opasne stvari i objektivna odgovornost za štetu od opasne djelatnosti, te kvalifikacija opasne djelatnosti prema
sudskoj praksi. Pored navedenog, posebna pažnja posvećena je subjektima odgovornosti kao jednom od općih uslova
odgovornosti, te analiziran problem utvrđivanja subjekata odgovornosti nakon stupanja na snagu novog Zakona o stvarnim
pravima Federacije BiH. Nezaobilazno, dio rada je posvećen analizi relativnog karaktera pretpostavke uzročnosti, pa su u
tom smislu sa teorijskog i praktičnog aspekta u radu analizirani razlozi koja mogu dovesti do oslobođenja od odgovornosti:
viša sila, isključiva radnja oštećenog i isključiva radnja trećeg lica. Uz teorijski i pravni aspekt rudarskih djelatnosti s ciljem
pronalaska adekvatne definicije tzv. industrijske štete, u radu je, uz kratak historijski osvrt razvoja industrije na području
Tuzlanskog kantona, analizirana rudarska šteta na tom području nastala eksploatacijom uglja, ali i ekspolatacijom soli u
gradu Tuzla kao najvažnije nemetalne sirovine u Bosni i Hercegovini. Također, u radu je razmatran i pravni osnov naknade
štete u smislu primjene odredaba Zakona o rudarstvu kojima je regulisano otklanjanje posljedica nastalih obavljanjem
rudarskih radova i članova Zakona o obligacionim odnosima, te prezentiran prijedlog modela za rješenje naknade
rudarskih šteta izazvane nekontrolisanom eksploatacijom. Obzirom da se Bosna i Hercegovina kreće ka putu savremenog
evropskog integracijskog procesa, neizostavno u radu je analizirana i objektivna odgovornost prema harmoniziranom pravu
Evropske unije. Ključne riječi: objektivna odgovornost za štetu, opasna stvar, opasna djelatnost, rudarska šteta

